DURBIEBOND

GRONDWET VAN DIE
HOeRSKOOL DURBANVILLE

DURBIEBOND

Die Durbiebond is tot stand gebring as ‘n liggaam met voortdurende bestaansreg.
Dit is ons wens om ‘n uitgebreide netwerk te vestig en te volhou ter ondersteuning
van die Hoérskool Durbanville. Met die durf om te werk en nie moed te verloor,
streef die Durbiebond om die roem van die skool te behou. Getrou aan ons leuse,
LABOR ORNAT.

1. NAAM
Die naam van die liggaam is HOERSKOOL DURBANVILLE DURBIEBOND.
2. DEFINISIES

In hierdie Grondwet het alle woorde en uitdrukkings wat die manlike geslag
aandui ook op die vroulike geslag betrekking.

Verder het verwysings na die enkelvoud ook op die meervoud betrekking en
omgekeerd. Woorde word volgens letterlike betekenis uitgelé.

“beheerliggaam” beteken die Hoérskool Durbanville beheerliggaam
“Durbiebond” beteken Hoérskool Durbanville Durbiebond

“Durbienet” beteken diegene wie nie oudleerlinge of ouers/voogde van
oud-leerlinge is nie

“ex officio” beteken uit die aard van sy amp

“grondwet” beteken die grondwet van die Durbiebond

“komitee” beteken die uitvoerende komitee asook bykomende komiteelede
“lede” beteken opbetaalde lede van die Durbiebond

“ledegelde” beteken jaarlikse lidmaatskapfooie

“onderwyser” beteken gewese en huidige leerkragte van Hoérskool
Durbanville

“Oud-Durbie” beteken oudleerling van Hoérskool Durbanville
“Pro-Durbie” beteken ouer/voog van huidige- of oudleerling van Hoérskool,
Laerskool en Voorbereidingskool Durbanville

“skolier” beteken huidige leerling aan Hoérskool Durbanville

“skool” beteken Hoérskool Durbanville

“skoolhoof” beteken huidige prinsipaal van Hoérskool Durbanville
“stemgeregtigde” beteken ‘n lid in goeie naam

“uitvoerende komitee” beteken die ampsdraers soos in klousule 7.7 vervat

3. VISIE EN MISSIE

3.1 Om ‘n tuiste te skep vir lede om die skool in al sy ondernemings effektief
te ondersteun.

3.2 Om ‘n liggaam daar te stel waarin lede verenig.

3.3 Om waarde toe te voeg tot die skool met sinergie tussen die wedersydse
behoeftes van die skool en die Durbiebond.

3.4 Om deelname en leiding te bevorder deur die implimentering van
duidelike, haalbare en uitvoerbare doelwitte binne die behoeftes van die
skoolbeginsels en reéls van die Skolewet, skoolbeleid en
gemeenskapswaardes in oorleg met die skool.

3.5 Om ‘n sterk etos te vestig en te onderhou wat fokus op karakter, kultuur
en tradisie.

3.6 Om ‘n gesonde gees van samewerking en vertroue tussen alle
belanghebbendes te kweek deur met positiewe en konstruktiewe interaksie
by te dra tot die groei en voortsetting van tradisies deur die skoolkultuur te
ondersteun, te help uitbrei en te bewaar.

4. STRATEGIESE DOELWITTE

4.1 Die bestuur en bemarking van die Durbiebond.

4.2 Die loods en bystand van spesiale projekte en fondsinsamelings in die
beste belang van die skool.

4.3 Die aanmoediging van en bystand tot deelname aan Durbiebond- en
skoolrelinies asook sosiale-, sport- en kultuuraktiwiteite.

4.4 Om gemeenskapsverhoudinge te versterk en te bevorder.

4.5 Die identifisering en werwing van en erkenning aan Durbiebond
weldoeners.

4.6 Die nodige strukture in plek sit om strategiese doelwitte te bereik en die
daarstel van ‘n identiteit wat strook met die visie en missie van die
Durbiebond.

4.7 Die vestiging van ‘n sterk skakel tussen die skool, skoolhoof,
onderwysers, skoliere, beheerliggaam en die Durbiebond.

4.8 Fokus op die onderhoud en voortsetting van bevorderlike aksies en
projekte in oorleg met die skool en/of beheerliggaam asook die skool se
bemarkingsarm.

5. GRONDWETLIKE DOELSTELLING

5.1 Die doel van die grondwet is om die basis en terme van die liggaam (soos
in die lewe geroep deur die stigterslede) daar te stel.

5.2 Die visie, missie en strategiese doelwitte is gesetel in die grondwet en
die samevatting van alle klousules en aanhangsels daarmee saam, stel ten
doel die skep, handhawing en bevordering van die beeld van die Durbiebond

en die skool. Dit sal geskied sonder om enigsins met die pligte en
werksaamhede van die skool, beheerliggaam of enige skoolbeleid in te
meng.

5.3 In aggenome die feit dat die skool ‘n paralelle-medium onderriginstansie
was tot en met 1980, voorsien hierdie klousule in die grondwet dat die
uitvoerende komitee van die dag te enige tyd ‘n vertaling van die grondwet
na Engels kan magtig sonder enige grondwetlike kworum se goedkeuring.
Hierdie aksie mag uitgevoer word om die vervreemding van
Engelsonderrigte oud-leerlinge en verwantes te voorkom.

6. LIDMAATSKAP EN LEDEGELDE

6.1 Lidmaatskap en ledegelde ten opsigte van verskillende kategorieé sal
deur die uitvoerende komitee aangewys en gewysig word soos bepaal deur
die veranderende behoeftes van die Durbiebond.

6.2 Lede is geregtig tot bywoning van en ‘n stem by algemene
jaarvergaderings sowel as spesiale jaarvergaderings en is ook geregtig op
alle voordele wat gepaard gaan met lidmaatskap van die Durbiebond.

6.3 ‘n Lid kan in aanmerking kom om tot die komitee verkies te word deur
middel van die grondwetlike prosedure en vereistes.

6.4 Ledegelde sal by die stigtingsvergadering en daarna jaarliks by ‘n
algemene jaarvergadering deur die uitvoerende komitee, in oorleg met
teenwoordige lede, bepaal word.

6.5 ‘n Volledige register en omvattende databasis van lidmaatskap sal op ‘n
gereelde basis opdateer, uitgebrei en bewaar word.

6.6 Die uitvoerende komitee mag ‘n lid se naam, sonder terugbetaling van
ledegeld, van die ledelys skrap op grond van gedrag of optrede wat die goeie
beeld van die Durbiebond en/of die skool in gedrang bring.

7. UITVOERENDE KOMITEE, KOMITEES EN SUB-KOMITEES

7.1 Die uitvoerende komitee bestaan uit vier (4) lede soos per klousule 7.7
hieronder en word verkies deur stemgeregtigdes. Twee portefeuljes van die
uitvoerende komitee, waaronder die voorsitter en onder-voorsitter, sal te
alle tye deur ‘n Oud-Durbie beklee word en die voorsitter sal ‘n beslissende
stem op enige stemmery binne die geledere van die uitvoerende komitee
hé. Gevolglik sal besluitneming by uitvoerende vergaderings nie sonder die

voorsitter kan geskied nie. Die verkiesingsproses behels dat ‘n lid veertien
(14) dae voor ‘n verkiesing skriftelik deur ‘n ander lid voorgestel moet word,
welke voorstel skriftelik deur drie (3) ander lede gesekondeer moet word. ‘n
Stemmery vir so ‘n verkiesing sal geskied deur die opsteek van hande of deur
middel van ‘n geslote stembrief indien so versoek en nodig geag word.

7.2 Die uitvoerende komitee is verantwoordelik vir die handhawing van die
grondwet se vereistes, die algemene bestuur en administrasie van die
Durbiebond en word as sulks bevoeg verklaar om die visie en missie
ooreenkomstig met hierdie grondwet te bestuur en uit te voer.

7.3 Die uitvoerende komitee mag te enige tyd bykomende lede tot die
komitee aanstel asook sub-komitees in die lewe roep.

7.4 Verder is die uitvoerende komitee by magte om enige dissiplinére
aangeleenthede rakende wangedrag of enige aksies deur lede, wat die beeld
van die Durbiebond of die skool in oneer bring, met regverdige diskressie te
hanteer en toepaslike aksie te neem. Sulke aangeleenthede mag in
samewerking met die skool se dissiplinére komitee behartig word.

7.5 Alle lede van die uitvoerende komitee beklee hul amp vir ‘n twee (2) jaar
termyn, maar mag vir ‘n verdere termyn dien, indien daar nie alternatiewe
nominasies is nie. In die geval van nuwe nominasies sal die huidige
ampsdraer en die nuwe nominee se insluiting deur ‘n stemmery bepaal word
soos per die verkiesingprosedure in die grondwet.

7.6 Ampsdraers word op ‘n algemene jaarvergadering of spesiale
jaarvergadering verkies.

7.7 Die volgende portefeuljes vervul dan die rol as uitvoerende komitee:

7.7.1 Voorsitter;

7.7.2 Onder-voorsitter;

7.7.3 Sekretaris;

7.7.4 Tesourier;

7.8 ‘n Afgevaardigde lid van die uitvoerende komitee sal die
verteenwoordiger van die Durbiebond op die relevante

beheerliggaamkomitee van die skool wees en ‘n afgevaardigde lid van die
beheerliggaam sal as verteenwoordiger dien op die relevante sub-komitees
soos van tyd tot tyd saamgestel mag word vir spesiale en gesamentlike
projekte.

Geen uitvoerende stemgeregtigheid sal in sulke afgevaardigde
hoedanighede toegestaan word nie.

7.9 Soos daar van tyd tot tyd ‘n persoon identifiseer mag word wat met
woord en daad die beeld van die Durbiebond en die skool kan uitdra en

bevorder, sal die uitvoerende komitee by magte wees om so ‘n persoon
skriftelik voor te stel tot verkiesing as Beskermheer waarna die voorstel
sekondeer moet word deur drie (3) lede. Hierdie verkiesing sal slegs op ‘n
algemene jaarvergadering of ‘n spesiale jaarvergadering plaasvind met die
nodige kworum teenwoordig soos bepaal deur die grondwet. Hierdie posisie
is in ‘n nie-uitvoerende hoedanigheid en mag nie vir ‘n termyn van langer as
vyf (5) jaar geldig wees nie. Hierna mag ‘n volgende individu identifiseer en
voorgestel word.

7.10 Die dienende skoolhoof mag as Ere-President en/of Medebeskermheer
van die Durbiebond dien. Hierdie ere-posisie is in ‘n nie-uitvoerende
hoedanigheid en hoef slegs beklee te word met die instemming van die
betrokke skoolhoof.

VERGADERINGS EN VERKIESINGS

8.1 ‘n Stigtingsvergadering sal belé word deur die individue wat hierdie
liggaam in die lewe roep en die uitvoerende komitee sal deur hierdie
individue aangewys word. Die uitvoerende komitee sal bekend staan as die
interim uitvoerende komitee en sal die balans van die termyn, soos deur die
grondwet se twee (2) jaar termyn bepaal word, dien as ampsdraers waarna
die individue weer verkiesbaar mag wees. Hierdie vergadering het ook ten
doel om die grondwet in sy voorgelegde formaat goedgekeur te kry en
grondwetlikheid te verleen daaraan met die ondertekening van die
stigtingsverklaring (Aanhangsel A) deur die uitvoerende komiteelede,
dienende skoolhoof en die dienende voorsitter van die beheerliggaam. Na

afloop van hierdie plegtigheid sal hierdie dokument die bestaansreg van die
Durbiebond as amptelik en grondwetlik verklaar en sal die

Durbiebond kan voortgaan met aksies om sy doelstellings te verwesenlik.

8.2 Die algemene jaarvergadering vir die verkiesing van uitvoerende
komiteelede, voorlegging van die finansiéle state en jaarverslae sal gehou
word op ‘n datum aangewys deur die uitvoerende komitee. Kennisgewing
van die algemene jaarvergadering sal minstens veertien (14) dae voor die
vergadering geskied en sal plaasvind binne drie (3) maande na afsluiting van
die finansiéle jaar.

8.3 Indien omstandighede dit verg, kan die uitvoerende komitee bo en
behalwe die algemene jaarvergadering, ‘n spesiale jaarvergadering belé met
veertien (14) dae kennis voor die vergadering geskied.

8.4 In alle sulke vergaderings sal, indien daar nie ooreenstemming rakende
‘n saak mag wees, besluitneming met ‘n meerderheidstem binne die
grondwetlik vasgestelde kworum beslis word.

8.5 Die voorsitter van ‘n uitvoerende vergadering sal die beslissende stem hé
by ‘n staking of gelykop uitslag van ‘n stemmery.

8.6 Enige portefeulje wat vakant mag raak gedurende ‘n termyn kan met die
kooptering van ‘n ander lid deur die uitvoerende komitee gevul word.

8.7 Die komitee sal minstens kwartaalliks vergader, maar meer gereeld soos
omstandighede dit vereis. Enige komiteelid wat van twee agtereenvolgende
komiteevergaderings afwesig is sonder geldige rede of genoegsame
kennisgewing, sal met onmiddelike effek as lid van die komitee ontslaan
word en die uitvoerende komitee sal die reg hé om ‘n ander lid in sy plek te
koopteer.

8.8 Die kworum vir ‘n stemmery by die algemene jaarvergadering of spesiale
jaarvegadering sal minstens dertig (30) lede behels. Indien die kworum na

dertig (30) minute van die aanvangstyd van die vergadering nie teenwoordig

is nie, sal die vergadering herskeduleer word tot dieselfde dag en tyd van die

daaropvolgende week. In so ‘n geval sal die teenwoordige lede, ongeag die
getal, grondwetlik as genoegsame kworum beskou word.

9. WYSIGING

Enige verandering aan of herroeping van die grondwet kan slegs geskied
deur ‘n bepaalde resolusie soos aanvaarbaar gevind en aangeneem word
deur ten minste vyf en sewentig persent (75%) van alle stemgeregtigde lede
teenwoordig by ‘n algemene jaarvergadering of ‘n spesiale jaarvergadering
waarvoor grondwetlik minstens veertien (14) dae kennis gegee is.

10. REGSPERSOON

10.1 Die Durbiebond word geag ‘n regspersoon met afsonderlike
aanspreeklikheid en ewigdurende regsopvolging. Die Durbiebond kan in eie
naam en identiteit regte verkry en verpligtinge aangaan, hetsy eisend of
verwerend, sonder tenakoming van of inbraak op die skool se regte. Sulke
geregtelike stappe word deur die Durbiebond se uitvoerende komitee
gemagtig en ingestel.

10.2 Alle stigterslede, uitvoerende komiteelede en/of bestuurslede van die
liggaam word gevrywaar teen enige regsaanspreeklikheid hoegenaamd in
hul persoonlike hoedanigheid uit die aard van hul amp by die liggaam,
behalwe in die geval van skade veroorsaak deur kriminele oortreding.

11. DURBIEBOND KLEURE, EMBLEME, LEUSE EN APPAREL

11.1 Die amptelike kleure van die skool is die amptelike kleure van die
Durbiebond en die Durbiebond sal mede-beskermheer wees van die skool se
korporatiewe identiteit.

10.

11.2 Die skool se wapen en gepaardgaande embleme sal die basis vorm van
enige ontwerp van Durbiebond embleme met voorwaardelike
ooreenkoming tussen die Durbiebond en die skool.

11.3 Die Durbiebond mag logos of simbole ontwerp wat eie is aan sy
identiteit en verwante vleuels met dieselfde voorwaardes soos per klousules
11.1en11.2.

11.4 Die Durbiebond se leuse sal lees Arbeid Adel, in Afrikaans ‘n verwysing
na die skool se leuse Labor Ornat. Voorts sal daar ook ‘n gereelde uitgawe,
hetsy elektronies of in drukformaat, van ‘n gelyknamige inligtingsbron wees.

11.5 Enige ontwerp of aard van apparel sal finaal deur die uitvoerende
komitee goedgekeur word.

12. FINANSIES

12.1 Die Durbiebond behou die reg om kragtens die wet as ‘n nie-
winsgewende organisasie te registreer om sodoende belasting- en
gepaardgaande voordele vir finansiéle weldoeners te bekom.

12.2 Alle fondse wat deur die Durbiebond gein word, sal met die uitsluitlike
goedkeuring van die uitvoerende komitee aangewend word. Verder sal alle
fondse derhalwe uitsluitlik tot die voordeel en bevordering van die skool en

verwante gemeenskapsake aangewend word soos per klousule 4.2 van
hierdie grondwet.

12.3 Die Durbiebond is die wettige eienaar van al sy besittings en alle bates,
gelde en inkomste uit welke bron ookal ontvang, word slegs ooreenkomstig
hierdie grondwet aangewend. Geen deel daarvan word regstreeks of
onregstreeks aan enige persoon as wins, dividend, bonus of andersins
oorgedra nie.

11.

12.4 Die uitvoerende komitee is by magte om namens die Durbiebond
rekeninge te bedryf, beleggings te maak, oortrokke fasiliteite te reél, lenings
aan te gaan of ander handelinge uit te voer ten einde te verseker dat die
Durbiebond in ‘n gesonde finansiéle posisie verkeer.

12.5 Volledige rekords van alle inkomste, uitgawes, bates en laste word deur
die Tesourier geboekstaaf.

12.6 Geouditeerde finansiéle state van die Durbiebond sal jaarliks ter insae
van alle lede, en vir goedkeuring, by die algemene jaarvergadering voorgelé

word.

12.7 Die aanstelling en vergoeding van die ouditeure moet jaarliks by die
algemene jaarvergadering bekragtig word.

12.8 Enige uitgawes hetsy kontant, per tjek of elektroniese oordrag moet
met goedkeuring van die uitvoerende komitee deur die voorsitter (of volmag
genomineerde) en/of tesourier gemagtig word.

12.9 Die Durbiebond se finansiéle jaar eindig jaarliks op die laaste dag van
Desember.

13. ONTBINDING

13.1 Indien dit nodig is om die Durbiebond te ontbind sal ‘n spesiale
jaarvergadering belé word om so ‘n stap grondwetlik te bekragtig.

13.2 By ontbinding van die Durbiebond sal alle surplus bates (roerend of
onroerend ) van die Durbiebond bewillig word aan die volgende instansies
onderworpe daaraan dat daar aan die relevante Inkomstebelastingwet
voldoen word:

12.

13.2.1 Enige ander liggaam insluitende ‘n trust of maatskappy met
soortgelyke doelstellings wat ten bate van die die skool opgerig is.

13.2.2 Die skool.

13.2.3 By die gebrek aan enige instansie genoem in klousule 13.2.1 of 13.2.2
genoem, aan enige ander liggaam, insluitend ‘n trust of maatskappy wat
dieselfde doelstellings ten bate van enige ander skool of skole nastreef, of
enige ander skool soos omskryf deur die Suid Afrikaanse skolewet.

13.3 Die spesiale jaarvergadering het die bevoegdheid om te besluit oor die
verhouding waarin welke bates verdeel mag word ingevolge klousule 13.2
hierbo.

Geteken te Durbanville op die dag van 2021.

Voorsitter (ERNST KLEYNHANS KOEN, 6501115140080)

Ondervoorsitter (ANTON VAN WYK, 6003215154087)

Sekretaris (PETRUS LODEWICUS DU TOIT, 7008245012089)

Tesourier (PHILIP JACOB NAUDé, 6505235054089)

